
KAPITULU 22
Profesia sira Kumpri

<

B ainhira tempu liu ona, ne'ebé ema hein uluk katak Na'i sei mai,—

iha primavera tinan 1844,—sira ne'ebé hein ho fiar ba Ninia
mosu, durante tempu balu tama iha davida no la-serteza. Mundu
haree sira hanesan ema ne'ebé lakon tomak ona no ne'ebé prova ona
katak sira kaer metin hanoin falsu ida; maibé sira-nia kmaan nafatin
mak Maromak nia liafuan. Ema barak kontinua estuda Eskritura sira,
buka hatene fali prova sira husi sira-nia fiar, no estuda ho kuidadu
profesia sira atu hetan naroman tan. Biblia nia testemufiu ne'ebé
apoia sira-nia pozisaun hatudu klaru no metin. Sinal sira ne'ebé ema
la bele sala hatudu katak Kristu nia mai besik ona. Na'i nia bensaun
espesial, iha sala-na'in sira-nia konversaun no moés iha moris
espiritual nia reavivamentu iha kristaun sira-nia leet, f6 sasin ona
katak mensajen ne'e mai husi Lalehan. No maski ema fiar sira la bele
esplika sira-nia dezapontamentu, sira sente serteza katak Maromak
mak lidera sira iha sira-nia esperiénsia pasadu.

Hamutuk ho profesia sira ne'ebé sira hanoin katak ko'alia kona-ba
Na'i nia mai dala rua nia tempu, iha més hanorin ne'ebé loos duni ba
sira-nia situasaun la-serteza no hein ho laran-taridu, no ne'ebé fo
aten-brani ba sira atu hein ho pasiénsia, ho fiar katak buat ne'ebé
agora nakukun ba sira-nia komprensaun, iha tempu loos sei sai klaru.

Iha profesia sira ne'e nia leet iha Habakuke 2:1-4: “Ha'u sei hamriik
iha ha'u-nia fatin guarda, no tau ha'u-nia an iha torre leten, no sei

hein atu haree saida mak Nia sei dehan ba ha'u, no saida mak ha'u sei
hataan bainhira Nia repreende ha'u. No NAI hataan ha'u, no dehan:
Hakerek vizaun ne'e, no halo klaru iha tabua sira, atu ema ne'ebé lee
bele halai. Tanba vizaun ne'e sei ba tempu determinadu ida, maibé iha
rohan nia sei ko'alia, no la bosok: maski nia demora, hein nia; tanba
nia sei mai duni, nia sei la demora. Haree, ema ne'ebé nia klamar foti

an, la loos iha ninia laran: maibé ema loos sei moris husi ninia fiar”

Iha tinan 1842 kedas, orden iha profesia ne'e atu “hakerek vizaun
ne'e, no halo klaru iha tabua sira, atu ema ne'ebé lee bele halai”, f6
ideia ba Charles Fitch atu prepara mapa profétiku ida (xarta boot ida
kona-ba profesia) hodi ilustra Daniel no Apokalipse nia vizaun sira.
Ema konsidera katak publikasaun husi mapa ne'e mak kumprimentu
husi orden ne'ebé Habakuke f6. Maibé, iha tempu ne'eba, la iha ema
ida nota katak profesia hanesan ne'e hatudu moés demora ida ne'ebé
haree hanesan iha vizaun nia kumprimentu—tempu hein ida. Depois
dezapontamentu, eskritura ida ne'e sai importante tebes: “Vizaun
ne'e sei ba tempu determinadu ida, maibé iha rohan nia sei ko'alia, no
la bosok: maski nia demora, hein nia; tanba nia sei mai duni, nia sei la
demora. . . . Ema loos sei moris husi ninia fiar”

Parte ida husi Ezekiel nia profesia mos f6 forsa no kmaan ba ema
fiar sira: “NAI nia liafuan mai ba ha'u, dehan: Ema nia oan, provérbiu
saida mak imi iha rai Israel, ne'ebé dehan: Loron sira kleur ba beibeik,
no vizaun hotu la kumpre? Tan ne'e dehan ba sira: Na'i MAROMAK
dehan nune'e: . . . Loron sira besik ona, no vizaun hotu nia
kumprimentu. . . . Ha'u sei ko'alia, no liafuan ne'ebé Ha'u sei ko'alia sei
akontese; nia sei la kleur tan.” “Israel nia uma dehan: Vizaun ne'ebé
nia haree ne'e ba loron barak ne'ebé sei mai, no nia hato'o profesia
kona-ba tempu sira ne'ebé dook. Tan ne'e dehan ba sira: Na'i
MAROMAK dehan nune'e: Ha'u-nia liafuan ida sei la kleur tan, maibé

liafuan ne'ebé Ha'u ko'alia ona sei akontese.” Ezekiel 12:21-25, 27, 28.

Sira ne'ebé hein haksolok, tanba sira fiar katak Nia ne'ebé hatene
rohan husi haha kedas, hateke ona liuhusi tempu sira, no haree uluk
ona sira-nia dezapontamentu, tan ne'e f6 ona ba sira liafuan sira
ne'ebé fo6 aten-brani no esperansa. Se la iha parte sira ne'e husi
Eskritura, ne'ebé book sira atu hein ho pasiénsia no kaer metin sira-
nia konfiansa iha Maromak nia liafuan, sira-nia fiar sei monu iha oras
provasaun nian ne'eba.

Ai knanoik kona-ba feto raan na'in sanulu iha Mateus 25 mos
ilustra esperiénsia husi povu Adventista. Iha Mateus 24, hodi hataan
ba Ninia dixipulu sira-nia pergunta kona-ba sinal husi Ninia mai no
husi mundu nia rohan, Kristu hatudu ona eventu importante liu balu
iha mundu no igreja nia istoria, husi Ninia mai dala uluk to'o Ninia
mai dala rua; hanesan: Jerusalém nia destruisaun, igreja nia terus
makaas iha persegisaun pagaun no Papa nian, loro-matan no fulan sai
nakukun, no fitun sira monu. Depois ida ne'e Nia ko'alia kona-ba
Ninia mai iha Ninia reinu, no konta ai knanoik ne'ebé deskreve atan
nia grupu rua ne'ebé hein Ninia mosu. Kapitulu 25 loke ho liafuan:
“Tempu ne'eba reinu lalehan sei hanesan feto-raan na'in sanulu” Iha
ne'e ita haree igreja ne'ebé moris iha loron ikus sira, igreja hanesan
ne'ebé hatudu iha kapitulu 24 nia rohan. Iha ai knanoik ne'e sira-nia
esperiénsia ilustra liuhusi buat ne'ebé akontese iha kazamentu ida
tuir rai Lorosa'e nia kostume.

“Tempu ne'eba reinu lalehan sei hanesan feto-raan na'in sanulu,
ne'ebé foti sira-nia ahi oan, no sai ba hasoru noivu. No sira-nia na'in
lima matenek, no na'in lima beik. Sira ne'ebé beik foti sira-nia ahi oan,
no la lori mina hamutuk ho sira: maibé sira ne'ebé matenek lori mina
iha sira-nia botir hamutuk ho sira-nia ahi oan. Bainhira noivu
demora, sira hotu dukur-dukur no toba. No iha kalan-boot iha hakilar
ida: Haree, noivu mai ona; sai ba hasoru nia.”

Kristu nia mai, hanesan anju primeiru nia mensajen haklaken, ema
komprende katak noivu nia mai mak reprezenta ida ne'e. Reforma
luan ne'ebé mosu liuhusi haklaken kona-ba Ninia mai lalais, hanesan
ho feto raan sira ne'ebé sai ba. Tha ai knanoik ne'e, hanesan iha
Mateus 24, grupu rua mak reprezenta. Sira hotu foti ona sira-nia ahi
oan, Biblia, no liuhusi ninia naroman sira sai ona ba atu hasoru Noivu.
Maibé bainhira “sira ne'ebé beik foti sira-nia ahi oan, no la lori mina
hamutuk ho sira” “sira ne'ebé matenek lori mina iha sira-nia botir
hamutuk ho sira-nia ahi oan”. Grupu ikus ne'e simu ona Maromak nia
grasa, Espiritu Santu nia kbiit ne'ebé f6 moris foun no f6 naroman,
ne'ebé halo Ninia liafuan sai lampu ida ba ain no naroman ida ba
dalan. Ho hamta'uk ba Maromak sira estuda ona Eskritura sira atu
aprende lia loos, no buka ho laran tomak fuan no moris ne'ebé moos.
Sira ne'e iha esperiénsia pesoal ida, fiar ida iha Maromak no iha Ninia
liafuan, ne'ebé dezapontamentu no demora la bele hamonu. Sira
seluk “foti sira-nia ahi oan, no la lori mina hamutuk ho sira”. Sira halo
tuir de'it sentimentu nia impulsu. Mensajen solene ne'e halo sira
ta'uk, maibé sira depende ba sira-nia maun-alin sira-nia fiar,
kontente ho sentimentu di'ak nia naroman ne'ebé la metin, la ho
komprensaun kle'an kona-ba lia loos ka grasa nia servisu loos iha
fuan. Sira ne'e sai ona atu hasoru Na'i, nakonu ho esperansa atu simu
kolen kedas; maibé sira la prepara an ba demora no dezapontamentu.
Bainhira provasaun sira mai, sira-nia fiar monu, no sira-nia ahi lakan
sai fraku.

“Bainhira noivu demora, sira hotu dukur-dukur no toba.” Noivu nia
demora reprezenta tempu ne'ebé ema hein Na'i nia mai ne'ebé liu
tiha, dezapontamentu, no demora ne'ebé haree hanesan iha. lha
tempu la-serteza ida ne'e, ema sira ne'ebé fiar iha li'ur de'it no ho
laran balu de'it nia interese lalais hahti nakdoko, no sira-nia esforsu
haht tun; maibé sira ne'ebé harii sira-nia fiar iha kofiesimentu pesoal
ida kona-ba Biblia, iha fatuk ida iha sira-nia ain okos, ne'ebé

dezapontamentu nia ondas la bele dada lakon. “Sira hotu dukur-
dukur no toba”; grupu ida la interese no husik sira-nia fiar, grupu
seluk hein ho pasiénsia to'o Maromak f6 naroman ne'ebé klaru liu.
Maski nune'e, iha provasaun nia kalan, grupu ikus ne'e mos haree
hanesan lakon uitoan sira-nia laran-manas no devosaun. Sira ne'ebé
fiar ho laran balu no iha li'ur de'it la bele tan hatuur an ba sira-nia
maun-alin sira-nia fiar. Ida-idak tenke hamri'ik ka monu mesak.

Iha tempu ne'e, fanatizmu haht mosu. Ema balu ne'ebé hatete an
fiar ho laran-manas ba mensajen ne'e, rejeita Maromak nia liafuan
nu'udar matadalan ida de'it ne'ebé la bele sala, no, hodi hatete katak
Espiritu mak lidera sira, sira entrega an ba sira-nia sentimentu,
impresaun no imajinasaun rasik nia ukun. ITha ema balu ne'ebé hatudu
laran-manas matan-delek no fanatiku, hodi kondena ema hotu ne'ebé
la aprova sira-nia dalan. Sira-nia ideia no hahalok fanatiku la hetan
apoiu husi Adventista sira-nia parte boot; maibé buat sira ne'e lori
moe ba lia loos nia kauza.

Satanas buka liuhusi dalan ne'e atu kontra no estraga Maromak nia
servisu. Movimentu Adventu hamanas tebes ema sira-nia laran, sala-
na'in rihun ba rihun konverte ona, no ema leal sira entrega an ba
servisu haklaken lia loos, maski iha tempu hein nian. Aat nia prinsipe
lakon ninia ema sira; no atu lori moe ba Maromak nia kauza, nia buka
atu bosok ema balu ne'ebé hatete an fiar no dada sira ba ekstremu.
Depois ninia ajente sira prontu atu kaer sala hotu, falla hotu, hahalok
hotu ne'ebé la di'ak, no hatudu ba ema ho maneira ne'ebé aumenta
tebes, atu halo Adventista sira no sira-nia fiar sai buat ne'ebé ema
odi. Nune'e, ema barak liu ne'ebé nia bele dudu tama atu hatete an
fiar ba Na'i nia mai dala rua, bainhira ninia kbiit ukun sira-nia fuan,
vantajen boot liu mak nia sei hetan hodi hatudu sira nu'udar
reprezentante ba ema fiar sira hotu.

Satanas mak “maun-alin sira-nia akuzador”, no ninia espiritu mak
dudu ema atu hein no buka Na'i nia povu nia sala no falta sira, no
hatudu ba ema hotu, maibé sira-nia hahalok di'ak liu tiha la ho ko'alia
ida. Nia sempre ativu bainhira Maromak servisu ba klamar sira-nia
salvasaun. Bainhira Maromak nia oan sira mai hatudu an iha Na'i nia
oin, Satanas mos mai iha sira-nia leet. Iha reavivamentu hotu nia
prontu atu lori tama ema sira ne'ebé sira-nia fuan la santu no sira-nia
hanoin la ekilibradu. Bainhira sira ne'e simu ona pontu balu husi lia
loos, no hetan fatin iha ema fiar sira-nia leet, nia servisu liuhusi sira
atu lori tama teoria sira ne'ebé sei bosok ema sira ne'ebé la kuidadu.
La iha ema ida ne'ebé prova katak nia kristaun loos tanba de'it ema
hetan nia hamutuk ho Maromak nia oan sira, maski iha uma
adorasaun nian no iha Na'i nia meza nia sorin. Dala barak Satanas iha
ne'eba iha okaziaun solene liu sira, iha ema sira ne'ebé nia bele uza
nu'udar ninia ajente nia forma.

Aat nia prinsipe funu hasoru sentimetru ida-idak husi rai ne'ebé
Maromak nia povu la'o liu iha sira-nia viajen ba sidade lalehan nian.
Tha igreja nia istoria tomak, la iha reforma ida ne'ebé la'o ba oin la
hasoru obstakulu boot sira. Nune'e mos iha Paulo nia tempu. Iha fatin
hotu ne'ebé apoéstolu harii igreja ida, iha ema balu ne'ebé hatete an
simu fiar, maibé sira lori tama erezia (hanorin sala), ne'ebé, se ema
simu, ikus mai sei dudu sai domin ba lia loos. Luther mos hetan
konfuzaun no susar boot tanba ema fanatiku sira-nia hahalok, ne'ebé
hatete katak Maromak ko'alia direta liuhusi sira, no tan ne'e sira tau
sira-nia ideia no hanoin rasik iha Eskritura sira-nia testemufiu nia
leten. Ema barak ne'ebé menus fiar no esperiénsia, maibé iha
konfiansa boot ba sira-nia an rasik, no ne'ebé gosta rona no konta
buat foun ruma, hetan bosok husi mestre foun sira-nia pretensaun,
no sira hamutuk ho Satanas nia ajente sira iha sira-nia servisu atu
hatuun buat ne'ebé Maromak book ona Luther atu harii. No Wesley
sira, no ema seluk ne'ebé f6 bensaun ba mundu liuhusi sira-nia

influénsia no sira-nia fiar, hasoru iha pasu ida-idak Satanas nia bosok
sira, ne'ebé dudu ema sira ne'ebé laran-manas liu, la ekilibradu no la
santu ba fanatizmu iha grau oioin.

William Miller la apoia influénsia sira ne'ebé lori ba fanatizmu. Nia
deklara, hamutuk ho Luther, katak tenke koko espiritu hotu ho
Maromak nia liafuan. “Diabu,” Miller dehan, “iha kbiit boot ba ema
balu nia hanoin iha tempu agora. No oinsa ita bele hatene sira-nia
espiritu mak espiritu saida? Biblia hataan: ‘Liuhusi sira-nia fuan mak
imi sei hatene sira.... Espiritu barak sai ona ba mundu; no Maromak
haruka ita atu koko espiritu sira. Espiritu ne'ebé la halo ita moris ho
hanoin di'ak, ho hahalok loos no hamta'uk Maromak iha mundu
agora, la'és Kristu nia Espiritu. Ha'u sente serteza liu-liu katak
Satanas iha parte boot iha movimentu fuik sira ne'e.... Ema barak iha
ita-nia leet ne'ebé hatete an santu tomak ona, halo tuir ema sira-nia
tradisaun, no haree hanesan sira la hatene lia loos hanesan ema seluk
ne'ebé la hatete an nune'e’—Bliss, pajina 236, 237. “Sala nia espiritu
sei lori ita sai husi lia loos; no Maromak nia Espiritu sei lori ita tama
ba lia loos. Maibé imi dehan, ema ida bele iha sala, no hanoin katak
nia iha lia loos. Entaun oinsa? Ami hataan: Espiritu no liafuan hanesan
malu. Se ema ida julga nia an ho Maromak nia liafuan, no hetan
harmonia perfeitu iha liafuan tomak, entaun nia tenke fiar katak nia
iha lia loos; maibé se nia hetan katak espiritu ne'ebé lidera nia la tuir
Maromak nia lei ka Livru tomak nia signifikadu, entaun nia tenke la'o
ho kuidadu, keta diabu nia lasu kaer nia”’—The Advent Herald and
Signs of the Times Reporter, 15 Janeiru 1845. “Dala barak ha'u hetan
prova barak liu kona-ba hamta'uk Maromak iha laran husi matan ida
ne'ebé naroman, hasan ida ne'ebé bokon ho matan-been, no lian ida
ne'ebé taka, duké husi mundu kristaun nia barullu hotu”—Bliss, pajina
282.

Tha Reforma nia tempu, ninia inimigu sira tau fanatizmu nia aat
hotu ba ema sira ne'ebé servisu maka'as liu hasoru fanatizmu.

Movimentu Adventu nia kontra-na'in sira halo hanesan. No sira la
kontente de'it ho hatudu sala no aumenta ekstremista no fanatiku
sira-nia sala, maibé sira hasai moés notisia aat sira ne'ebé la iha lia loos
uitoan. Ema sira ne'e halo nune'e tanba prekonseitu no 6&diu.
Haklaken katak Kristu besik ona iha odamatan, estraga sira-nia dame.
Sira ta'uk katak ida ne'e karik loos, maibé sira espera katak la loos, no
ida ne'e mak razaun subar husi sira-nia funu hasoru Adventista sira
no sira-nia fiar.

Faktu katak fanatiku balu tama ba Adventista sira-nia grupu la'os
razaun atu deside katak movimentu ne'e 1a'6s husi Maromak, hanesan
fanatiku no bosok-na'in sira iha igreja iha Paulo ka Luther nia tempu
mos la'és razaun ne'ebé to'o atu kondena sira-nia servisu. Se
Maromak nia povu hadeer husi dukur no haht ho laran tomak servisu
arrepende no reforma nian; se sira estuda Eskritura sira atu aprende
lia loos hanesan iha Jesus; se sira konsagra an tomak ba Maromak, sei
la falta prova katak Satanas sei ativu no hein nafatin. Ho bosok hotu
ne'ebé bele, nia sei hatudu ninia kbiit, no bolu anju monu sira hotu
iha ninia reinu atu ajuda nia.

La'6s haklaken kona-ba Na'i nia mai dala rua mak halo fanatizmu
no fahe malu. Buat sira ne'e mosu iha tempu-manas tinan 1844,
bainhira Adventista sira iha davida no konfuzaun kona-ba sira-nia
pozisaun loos. Anju primeiru nia mensajen no “hakilar iha kalan boot”
nia haklaken hapara direta fanatizmu no fahe malu. Sira ne'ebé
partisipa iha movimentu solene sira ne'e iha harmonia; sira-nia fuan
nakonu ho domin ba malu no ba Jesus, ne'ebé sira hein atu haree
lalais. Fiar ida de'it, esperansa haksolok ida de'it, foti sira iha ema nia
influénsia hotu nia leten, no sai eskudu ida hasoru Satanas nia atake
sira.

“Bainhira noivu demora, sira hotu dukur-dukur no toba. No iha
kalan-boot iha hakilar ida: Haree, noivu mai ona; sai ba hasoru nia.
Entaun feto-raan sira ne'e hotu hadeer, no prepara sira-nia ahi oan”

Mateus 25:5-7. Tha tempu-manas tinan 1844, iha klaran entre tempu
ne'ebé ema hanoin uluk katak loron 2300 sei remata, no outonu iha
tinan hanesan, ne'ebé depois ema hetan katak loron sira ne'e to'o,
mensajen ne'e haklaken ho Eskritura nia liafuan rasik: “Haree, Noivu
mai ona!”

Buat ne'ebé lori ba movimentu ne'e mak deskobre katak
Artaxerxes nia dekretu atu harii fali Jerusalém, ne'ebé sai pontu haht
ba loron 2300 nia periodu, haht vigora iha outonu tinan 457 Molok
Kristu, 1a'6s iha tinan nia haht, hanesan ema fiar uluk. Bainhira sura
husi outonu 457, tinan 2300 remata iha outonu 1844. (Haree
Apéndise, nota ba GC 329.)

Argumentu sira husi Testamentu Tuan nia figura (tipu) sira mos
hatudu ba outonu nu'udar tempu ne'ebé eventu ne'ebé “hamoos
santuariu” reprezenta tenke akontese. Ida ne'e sai klaru tebes
bainhira ema haree oinsa figura sira ne'ebé ko'alia kona-ba Kristu nia
mai dala uluk kumpri ona.

Oho bibi oan Paskua nian mak Kristu nia mate nia lalatak. Paulo
dehan: “Kristu ita-nia Paskua hetan sakrifika ona ba ita” 1 Korinto 5:7.
Futun primeiru husi rezultadu, ne'ebé iha Paskua nia tempu sira foti
sa'e iha Na'l nia oin, mak figura ba Kristu nia moris hias. Paulo,
bainhira ko'alia kona-ba Na'i nia moris hias no Ninia povu hotu nian,
dehan: “Kristu mak futun primeiru; depois sira ne'ebé Kristu nian,
bainhira Nia mai.” 1 Korinto 15:23. Hanesan futun ne'ebé sira foti sa'e,
ne'ebé mak trigu tasak primeiru ne'ebé sira halibur molok koa
rezultadu, Kristu mak rezultadu primeiru husi koa rezultadu ne'ebé la
mate, husi ema sira ne'ebé hetan salvasaun, ne'ebé iha moris hias iha
futuru sei halibur tama ba Maromak nia armazen.

Figura sira ne'e kumpri, 1a'0és de'it kona-ba eventu, maibé mos
kona-ba tempu. Iha loron sanulu resin haat husi fulan primeiru Judeu
nian, iha loron no fulan hanesan ne'ebé durante sékulu sanulu resin
lima nia laran sira oho bibi oan Paskua nian, Kristu, depois han

Paskua ho Ninia dixipulu sira, harii festa ne'ebé atu hanoin fali Ninia
mate rasik nu'udar “Maromak nia Bibi-Oan, ne'ebé hasai mundu nia
sala” Tha kalan hanesan ne'e, ema aat sira-nia liman kaer Nia atu tara
iha kras no oho. No nu'udar futun ne'ebé sira foti sa'e nia realidade
(antitipu), ita-nia Na'i moris hias husi mate iha loron terseiru, “futun
primeiru husi sira ne'ebé toba ona”, ezemplu ida husi ema loos hotu
ne'ebé sei moris hias, ne'ebé sira-nia “isin ne'ebé kraik” sei troka, no
sai “hanesan Ninia isin gloria nian”. Versikulu 20; Filipe 3:21.

Hanesan ne'e mos, figura sira ne'ebé ko'alia kona-ba Na'i nia mai
dala rua tenke kumpri iha tempu ne'ebé servisu simboliku hatudu. Tha
Moisés nia sistema, hamoos santuariu, ka Loron Expiasaun nian
ne'ebé boot, akontese iha loron sanulu iha fulan hitu Judeu nian
(Levitiku 16:29-34), bainhira amu-lulik boot, depois halo ona
expiasaun ba Israel tomak, no nune'e hasai ona sira-nia sala husi
santuariu, sai mai no f6 bensaun ba povu. Nune'e ema fiar katak
Kristu, ita-nia Amu-lulik Boot, sei mosu atu hamoos mundu liuhusi
sala no sala-na'in sira-nia destruisaun, no atu f6 bensaun ba Ninia
povu ne'ebé hein ho moris la-mate. Loron sanulu iha fulan hitu,
Loron Expiasaun nian ne'ebé boot, tempu hamoos santuariu nian,
ne'ebé iha tinan 1844 monu iha loron 22 Outubru, ema konsidera
nu'udar tempu Na'i nia mai. Ida ne'e tuir prova sira ne'ebé hatudu ona
katak loron 2300 sei remata iha outonu, no konkluzaun ne'e haree
hanesan ema la bele hasoru.

Iha Mateus 25 nia ai knanoik, depois tempu hein no dukur, noivu
mai. Ida ne'e tuir argumentu sira ne'ebé hatudu foin daudaun, husi
profesia no husi figura sira. Argumentu sira ne'e lori konviksaun
metin katak sira loos; no ema fiar rihun ba rihun haklaken “hakilar iha
kalan boot”.

Hanesan tasi-ondas boot ida, movimentu ne'e liu rai tomak. Husi
sidade ba sidade, husi knua ba knua, no to'o fatin dook iha foho sira,
movimentu ne'e la'o, to'o Maromak nia povu ne'ebé hein hadeer

tomak. Fanatizmu lakon iha haklaken ida ne'e nia oin hanesan jelu
dadeer nian lakon iha loro-matan sa'e nia oin. Ema fiar sira haree
katak sira-nia davida no konfuzaun lakon, no esperansa no aten-
brani f6 moris ba sira-nia fuan. Servisu ne'e livre husi ekstremu sira
ne'ebé sempre mosu bainhira iha ema nia emosaun la ho Maromak
nia liafuan no Espiritu nia influénsia ne'ebé kontrola. Ninia karakter
hanesan tempu sira ne'ebé povu Israel uluk hatuun an no fila fali ba
Na'i, depois Ninia atan sira hato'o mensajen repreensaun nian.
Servisu ne'e iha karakteristika sira ne'ebé hatudu Maromak nia
servisu iha tempu hotu. Ksolok ekstatiku la barak, maibé iha buka
hatene kle'an iha fuan, konfesa sala, no husik mundu. Prepara an atu
hasoru Na'i mak klamar sira ne'ebé terus ho laran-susar nia todan.
Tha harohan ne'ebé la para no konsagrasaun tomak ba Maromak.

Miller dehan, bainhira deskreve servisu ne'e: “La iha ksolok boot
ne'ebé hatudu sai: buat ne'e, hanesan, sira rai hela ba okaziaun futuru
ida, bainhira lalehan no rai tomak sei haksolok hamutuk ho ksolok
ne'ebé ema la bele esplika no nakonu ho gloria. La iha hakilar: buat
ne'e mos sira rai hela ba hakilar husi lalehan. Kantor sira nonok: sira
hein atu hamutuk ho anju sira-nia lubun, koru husi lalehan.... La iha
hanoin ne'ebé baku malu: sira hotu iha fuan ida de'it no hanoin ida
de'it”—Bliss, pajina 270, 271.

Ema seluk ida ne'ebé partisipa iha movimentu ne'e f6 sasin: “Iha
fatin hotu movimentu ne'e halo ema buka hatene kle'an liu sira-nia
fuan no hatuun sira-nia klamar iha Maromak lalehan aas nian nia oin.
Ida ne'e halo ema hasai sira-nia hadomi husi buat mundu nian, hadia
konflitu no odi malu, konfesa sala, monu hakruuk iha Maromak nia
oin, no husu ba Nia ho arrependimentu no fuan kanek, atu Nia fo
perdaun no simu sira. Ida ne'e halo ema hatuun an no monu hakruuk
klamar, hanesan ami nunka haree uluk. Hanesan Maromak haruka
liuhusi Joel, bainhira Maromak nia loron boot besik ona, ida ne'e halo

ema lees sira-nia fuan, la'ds sira-nia ropa, no fila ba Na'i ho jejun,
tanis no halerik. Hanesan Maromak dehan liuhusi Zakarias, espiritu
grasa no harohan nian Nia fui ba Ninia oan sira; sira hateke ba Nia
ne'ebé sira sona ona, iha halerik boot iha rai, ... no sira ne'ebé hein
Na'i hatuun sira-nia klamar iha Ninia oin."—Bliss, iha Advent Shield
and Review, vol. I, p. 271 (Janeiru 1845).

Husi movimentu relijiozu boot hotu desde apostolu sira-nia
tempu, la iha ida ne'ebé livre liu husi ema nia la-perfeitu no Satanas
nia bosok duké movimentu iha outonu 1844. To'o agora, depois tinan
barak liu tiha, sira hotu ne'ebé partisipa iha movimentu ne'e no
hamri'ik metin iha lia loos nia plataforma sente nafatin servisu ne'ebé
hetan bensaun ne'e nia influénsia santu no f6 sasin katak servisu ne'e
mai husi Maromak.

Bainhira rona bolu, “Noivu mai ona; sai ba hasoru Nia,” sira ne'ebé
hein “hadeer no prepara sira-nia ahi oan”; sira estuda Maromak nia
liafuan ho interese kle'an ne'ebé sira nunka iha uluk. Maromak haruka
anju sira husi lalehan atu hadeer sira ne'ebé lakon ona aten-brani no
prepara sira atu simu mensajen ne'e. Servisu ne'e la hamri'ik iha ema
nia matenek no estudu, maibé iha Maromak nia kbiit. La'ds sira
ne'ebé iha talentu liu, maibé sira ne'ebé hakruuk an liu no devotu liu,
mak sira primeiru atu rona no halo tuir bolu ne'e. Agrikultér sira
husik sira-nia ai-horis iha to'os hela, artezaun sira tau hela sira-nia
ekipamentu, no ho matan-been no ksolok sira sai ba atu 6 avizu. Sira
ne'ebé uluk lidera kauza ne'e mak iha sira ikus liu ne'ebé hamutuk iha
movimentu ne'e. Igreja sira iha jeral taka sira-nia odamatan ba
mensajen ne'e, no grupu boot ida husi sira ne'ebé simu mensajen sai
husi sira-nia igreja. Iha Maromak nia providénsia, haklaken ida ne'e
hamutuk ho anju segundu nia mensajen no fo kbiit ba servisu ne'e.

Mensajen “Haree, Noivu mai ona!” 1a's liu-liu asuntu argumentu
nian, maski Eskritura nia prova klaru no metin. Kbiit ida ne'ebé dudu

mai hamutuk ho mensajen ne'e, no ne'ebé book klamar. La iha davida,
la iha pergunta. Tha okaziaun bainhira Kristu tama ho triunfu iha
Jerusalém, ema sira ne'ebé halibur an husi rai nia parte hotu atu halo
festa, halai ba foho Oliveira, no bainhira sira hamutuk ho lubun
ne'ebé akompana Jesus, sira kaer oras ne'e nia inspirasaun no ajuda
hamaka'as hakilar: “Bensaun ba Nia ne'ebé mai iha Na'i nia naran!”
Mateus 21:9. Hanesan ne'e mos ema la-fiar sira ne'ebé halai mai ba
Adventista sira-nia enkontru—balu tanba hakarak hatene, balu de'it
atu hamnasa—sente kbiit ne'ebé halo ema fiar, ne'ebé akompana
mensajen: “Haree, Noivu mai ona!”

Tha tempu ne'eba iha fiar ne'ebé hetan resposta ba harohan—fiar
ne'ebé hateke ba kolen. Hanesan udan ne'ebé tun ba rai ne'ebé
hamrook, grasa nia Espiritu tun ba sira ne'ebé buka ho laran tomak.
Sira ne'ebé hein atu lalais hamri'ik oin ba oin ho sira-nia Hola-na'in
sente ksolok solene ida ne'ebé ema la bele esplika. Espiritu Santu nia
kbiit ne'ebé halo fuan maus no hakruuk, halo fuan sira nabeen
bainhira Nia f6 Ninia bensaun barak ba ema leal no fiar sira.

Ho kuidadu no solene sira ne'ebé simu mensajen ne'e to'o tempu
ne'ebé sira espera atu hasoru sira-nia Na'i. Dadeer-dadeer sira sente
katak sira-nia knaar primeiru mak atu hetan prova katak Maromak
simu sira. Sira-nia fuan hamutuk metin, no sira harohan barak
hamutuk no ba malu. Dala barak sira hasoru malu iha fatin hakmatek
atu ko'alia ho Maromak, no harohan nia lian sa'e ba lalehan husi to'os
no ai-laran sira. Serteza katak Salvador simu sira, presiza liu ba sira
duké sira-nia hahan loron-loron; no se kalohan ida halo sira-nia
hanoin nakukun, sira la deskansa to'o kalohan ne'e lakon. Bainhira
sira sente perdaun grasa nian nia sasin, sira hakarak tebes atu haree
Nia ne'ebé sira-nia klamar hadomi.

Maibé sira tenke hetan fali dezapontamentu. Tempu hein nian liu,
no sira-nia Salvadér la mosu. Ho konfiansa ne'ebé la nakdoko sira
hein ona Ninia mai, no agora sira sente hanesan Maria sente, bainhira

nia mai iha Salvadoér nia rate no hetan rate mamuk, nia tanis no
hakilar: “Sira foti ona ha'u-nia Na'i, no ha'u la hatene sira tau Nia iha
ne'ebé” Joao 20:13.

Sentimentu hamta'uk ida, ta'uk katak mensajen ne'e karik loos,
durante tempu balu kaer metin mundu la-fiar. Depois tempu liu,
sentimentu ne'e la lakon kedas; uluk sira la brani hamnasa sira ne'ebé
hetan dezapontamentu; maibé bainhira la haree sinal ida husi
Maromak nia hirus, sira lakon sira-nia ta'uk no haha fali hatuun no
hamnasa. Grupu boot ida ne'ebé hatete an fiar katak Na'i sei mai
lalais, husik sira-nia fiar. Balu ne'ebé uluk iha konfiansa boot, sira-nia
orgullu kanek kle'an tebes to'o sira sente hakarak halai husi mundu.
Hanesan Jonas, sira keixa kona-ba Maromak, no hili mate duké moris.
Sira ne'ebé harii sira-nia fiar iha ema seluk nia hanoin, la'0s iha
Maromak nia liafuan, agora prontu fali atu muda sira-nia hanoin.
Hamnasa-na'in sira manan ema fraku no ta'uk-na'in sira ba sira-nia
grupu, no sira hotu hamutuk deklara katak agora la iha tan ta'uk ka
esperansa. Tempu liu ona, Na'i la mai, no mundu bele hela hanesan
nafatin durante tinan rihun ba rihun.

Ema fiar sira ne'ebé ho laran tomak no ho laran-moos husik ona
buat hotu ba Kristu no sente Ninia prezensa hanesan nunka uluk.
Tuir sira-nia fiar, sira f6 ona sira-nia avizu ikus ba mundu; no, tanba
hein atu lalais simu tama ba sira-nia Mestre divinu no anju lalehan
sira-nia leet, sira, iha parte boot, hakat dook ona husi sira ne'ebé la
simu mensajen. Ho hakarak maka'as sira harohan ona: “Mai, Na'i
Jesus, mai lalais” Maibé Nia la mai. No agora, atu foti fali moris nia
kuidadu no konfuzaun nia todan, no atu tahan mundu hamnasa-na'in
nia hamnasa no hatuun, sai provasaun aat tebes ba fiar no pasiénsia.

Maibé dezapontamentu ida ne'e la boot hanesan dixipulu sira-nian

iha Kristu nia mai dala uluk nia tempu. Bainhira Jesus sa'e kuda ho
triunfu tama iha Jerusalém, Ninia tuir-na'in sira fiar katak Nia besik

ona atu sa'e ba David nia tronu no salva Israel husi ninia opresor sira.
Ho esperansa aas no ho ksolok sira hein, sira kompete malu atu f6
onra ba sira-nia Liurai. Ema barak loke sira-nia ropa li'ur hanesan
tapete iha Ninia dalan, ka sabarik ai-palmeira nia tahan iha Ninia oin.
Iha sira-nia ksolok ho laran-manas, sira hamutuk hakilar ho haksolok:
“Hosana ba David nia Oan!” Bainhira Farizeu sira, ne'ebé laran-susar
no hirus tanba ksolok ida ne'e, hakarak Jesus atu hirus Ninia dixipulu
sira, Nia hataan: “Se sira ne'e nonok, fatuk sira sei hakilar kedas
Lucas 19:40. Profesia tenke kumpri. Dixipulu sira kumpri hela
Maromak nia planu; maibé sira sei hetan dezapontamentu moruk ida.
Liu de'it loron balu, sira haree Salvador nia mate ho terus boot, no
tau Nia iha rate. Sira-nia hein la kumpri iha buat ida, no sira-nia
esperansa mate hamutuk ho Jesus. To'o sira-nia Na'i sai ho triunfu
husi rate, sira foin bele komprende katak profesia hatete uluk ona
buat hotu, no “katak Kristu tenke duni terus, no moris hias husi
mate”. Apostolu 17:3.

Tinan atus lima molok ne'e, Na'i deklara ona liuhusi profeta
Zakarias: “Haksolok makaas, O Zion nia oan-feto; hakilar ho ksolok, O
Jerusalém nia oan-feto: haree, 6-nia Liurai mai ba 6: Nia loos, no lori
salvasaun; Nia haraik an, no sa'e kuda buru ida, no sa'e kuda buru oan
ida, kuda buru nia oan” Zakarias 9:9. Se dixipulu sira komprende
katak Kristu atu ba ba julgamentu no ba mate, sira la bele kumpri
profesia ne'e.

Hanesan ne'e mos Miller no ninia kolega sira kumpri profesia no
hato'o mensajen ida ne'ebé Inspirasaun hatete uluk ona katak tenke
hato'o ba mundu, maibé sira la bele hato'o se sira komprende tomak
profesia sira ne'ebé hatudu sira-nia dezapontamentu, no hatudu
mensajen seluk ida ne'ebé tenke prega ba nasaun hotu molok Na'i
mai. Anju primeiru no segundu nia mensajen sira hato'o iha tempu

loos, no halo servisu ne'ebé Maromak hakarak atu halo liuhusi sira.

Mundu hateke hela, hein katak, se tempu liu no Kristu la mosu,
Adventizmu nia sistema tomak sei husik hela. Maibé maski ema
barak, iha tentasaun boot nia okos, husik sira-nia fiar, iha balu ne'ebé
hamri'ik metin. Movimentu Adventu nia fuan sira, espiritu hakruuk an
no buka hatene fuan, husik mundu no hadia moris, ne'ebé akompana
servisu ne'e, f6 sasin katak ida ne'e mai husi Maromak. Sira la brani
nega katak Espiritu Santu nia kbiit f6 ona sasin ba prega kona-ba Na'i
nia mai dala rua, no sira la hetan sala ida iha sira-nia sura ba periodu
profetiku sira. Sira-nia kontra-na'in sira ne'ebé matenek liu la susesu
atu hamonu sira-nia sistema interpretasaun profesia nian. Sira la bele
simu, la ho prova husi Biblia, atu husik pozisaun sira ne'ebé sira to'o
liuhusi estudu Eskritura nian ho laran tomak no ho harohan, liuhusi
hanoin ne'ebé Maromak nia Espiritu f6 naroman no fuan ne'ebé sunu
ho Ninia kbiit moris; pozisaun sira ne'ebé tahan ona kritika sira
ne'ebé kle'an liu no kontra moruk liu husi mestre relijiozu popular
sira no ema matenek mundu nian, no ne'ebé hamri'ik metin hasoru
estudu no ko'alia-di'ak nia forsa hamutuk, no hasoru hamnasa no
hatuun husi ema ne'ebé iha onra no ema ki'ik hanesan malu.

Loos, sira-nia hein ba eventu ne'e la kumpri, maibé buat ida ne'e
mos la bele hanakdoko sira-nia fiar iha Maromak nia liafuan. Bainhira
Jonas haklaken iha Ninive nia dalan sira katak iha loron haat-nulu nia
laran sidade ne'e sei monu, Na'i simu Ninive nia ema sira-nia hatuun
an no haluan sira-nia tempu provasaun nian; maibé Jonas nia
mensajen mai husi Maromak, no Ninive hetan koko tuir Ninia
hakarak. Adventista sira fiar katak hanesan ne'e més Maromak lidera
ona sira atu f6 avizu kona-ba julgamentu. “Mensajen ne'e; sira
deklara, “koko ona ema hotu ne'ebé rona nia fuan, no hadeer domin
ba Na'i nia mosu; ka hasai odi ida ba Ninia mai, ne'ebé ema bele haree
barak ka uitoan, maibé Maromak hatene. Mensajen ne'e dada lina ida,

. nune'e sira ne'ebé hakarak buka hatene sira-nia fuan rasik, bele
hatene iha lifia nia sorin ne'ebé mak sira sei hetan an, se Na'i mai iha

420



tempu ne'eba—se sira sei hakilar, ‘Haree! Ne'e mak ita-nia Maromak,
ita hein ona Nia, no Nia sei salva ita; ka se sira sei bolu ba fatuk no
foho sira atu monu taka sira, atu subar sira husi Nia ne'ebé tuur iha
kadunan nia oin, no husi Bibi Oan nia hirus. Nune'e, tuir ami-nia fiar,
Maromak koko ona Ninia povu, koko sira-nia fiar, prova sira, no haree
se sira sei hakiduk, iha oras provasaun nian, husi pozisaun ne'ebé Nia
hakarak tau sira; no se sira sei husik mundu ida ne'e no fiar ho
konfiansa tomak iha Maromak nia liafuan”—The Advent Herald and
Signs of the Times Reporter, vol. 8, No. 14 (13 Novembru 1844).

Sira ne'ebé fiar nafatin katak Maromak lidera ona sira iha sira-nia
esperiénsia pasadu nia sentimentu, hatudu iha William Miller nia
liafuan: “Se ha'u moris fali ha'u-nia moris, ho prova hanesan ne'ebé
ha'u iha uluk, atu laran-moos ba Maromak no ema, ha'u tenke halo
hanesan ha'u halo ona” “Ha'u espera katak ha'u hamoos ona ha'u-nia
ropa husi klamar sira-nia raan. Ha'u sente katak, to'o ha'u-nia kbiit
bele, ha'u halo an livre ona husi kulpa hotu iha sira-nia kondenasaun.
“Maski ha'u hetan dezapontamentu dala rua ona,” Maromak nia ema
ida ne'e hakerek, “ha'u seidauk monu ka lakon aten-brani.... Ha'u-nia
esperansa iha Kristu nia mai metin hanesan uluk. Ha'u halo de'it buat
ne'ebé, depois tinan barak hanoin ho solene, ha'u sente nu'udar ha'u-
nia knaar solene atu halo. Se ha'u sala, ida ne'e iha karidade nia sorin,
domin ba ha'u-nia maluk sira, no konviksaun kona-ba knaar ba
Maromak.” “Buat ida ha'u hatene, ha'u prega de'it buat ne'ebé ha'u
fiar; no Maromak hamutuk ho ha'u; Ninia kbiit hatudu an iha servisu
ne'e, no buat di'ak barak akontese” “Ema rihun barak, tuir ema nia
haree, estuda ona Eskritura sira tanba prega kona-ba tempu; no
liuhusi dalan ne'e, livhusi fiar no Kristu nia raan ne'ebé fafuit, hetan
ona dame ho Maromak—Bliss, pajina 256, 255, 277, 280, 281. “Ha'u
nunka buka ema foti-an sira-nia hamnasa di'ak, no ha'u la ta'uk
bainhira mundu hatudu oin aat. Agora ha'u sei la sosa sira-nia favor,
no ha'u sei la liu ha'u-nia knaar atu dudu sira-nia odi. Ha'u sei nunka

husu ha'u-nia moris husi sira-nia liman, no, ha'u espera, ha'u sei la
hakiduk husi lakon ha'u-nia moris, se Maromak iha Ninia providénsia
di'ak hakarak nune'e’—J. White, Life of Wm. Miller, pajina 315.

Maromak la husik Ninia povu; Ninia Espiritu hela nafatin ho sira
ne'ebé la nega arbiru naroman ne'ebé sira simu ona, no la kondena
movimentu Adventu. [ha Karta ba Ebreu sira iha liafuan aten-brani no
avizu nian ba sira ne'ebé hetan koko no hein iha krize ida ne'e: “Tan
ne'e keta soe imi-nia konfiansa, ne'ebé iha selu boot. Tanba imi
presiza pasiénsia, atu, depois imi halo ona Maromak nia hakarak, imi
bele simu promesa ne'e. Tanba ho tempu badak de'it tan, Nia ne'ebé
atu mai sei mai, no sei la demora. Agora ema loos sei moris husi fiar:
maibé se ema ida hakiduk, Ha'u-nia klamar sei la kontente ho nia.
Maibé ita la'6s sira ne'ebé hakiduk ba lakon; maibé sira ne'ebé fiar atu
salva klamar.” Ebreu 10:35-39.

Katak avizu ida ne'e ba igreja iha loron ikus sira, klaru husi liafuan
sira ne'ebé hatudu katak Na'i nia mai besik ona: “Tanba ho tempu
badak de'it tan, Nia ne'ebé atu mai sei mai, no sei la demora” No
liafuan ne'e hatudu klaru katak sei iha demora ida ne'ebé haree
hanesan iha, no katak Na'i sei haree hanesan demora. Hanorin ne'ebé
f6 iha ne'e loos liu-liu ba Adventista sira-nia esperiénsia iha tempu
ne'e. Ema sira ne'ebé liafuan ne'e ko'alia ba, iha perigu atu sira-nia
fiar lakon hanesan r6 ne'ebé kona fatuk. Sira halo ona Maromak nia
hakarak hodi tuir Ninia Espiritu no Ninia liafuan nia matadalan; maibé
sira la bele komprende Ninia planu iha sira-nia esperiénsia pasadu,
no sira la bele haree dalan iha sira-nia oin, no sira hetan tentasaun
atu davida se Maromak loos duni lidera sira. Iha tempu ne'e liafuan
ne'e loos duni: “Agora ema loos sei moris husi fiar” Bainhira “hakilar
iha kalan boot” nia naroman nabilan iha sira-nia dalan, no sira haree
profesia sira loke ona no sinal sira ne'ebé kumpri lalais hatete katak
Kristu nia mai besik ona, sira la'o, hanesan, ho haree. Maibé agora, ho
esperansa ne'ebé lakon halo sira hakruuk, sira bele hamri'ik de'it

liuhusi fiar iha Maromak no iha Ninia liafuan. Mundu hamnasa-na'in
dehan: “Imi hetan bosok ona. Husik imi-nia fiar, no dehan katak
movimentu Adventu mai husi Satanas” Maibé Maromak nia liafuan
deklara: “Se ema ida hakiduk, Ha'u-nia klamar sei la kontente ho nia
Atu husik sira-nia fiar agora, no nega Espiritu Santu nia kbiit ne'ebé
akompafa mensajen ne'e, sei sai hakiduk ba lakon. Paulo nia liafuan
f6 aten-brani ba sira atu metin: “Tan ne'e keta soe imi-nia konfiansa”;
“imi presiza pasiénsia’, “tanba ho tempu badak de'it tan, Nia ne'ebé
atu mai sei mai, no sei la demora.” Sira-nia dalan seguru ida de'it mak
atu kaer metin naroman ne'ebé sira simu ona husi Maromak, kaer
metin Ninia promesa sira, no kontinua estuda Eskritura sira, no hein
ho pasiénsia no vijia atu simu naroman tan.

